
Inatsisartuni ilaasortaq Per Rosing-Petersen

Kiffartuussinissamut isumaqatigiissutit pillugit § 37 naapertorlugu apeqqut nr.
2017-082-imut akissut

Asasara Per Rosing-Petersen

Aallarniutigalugu kiffartuussinissamut isumagatigiissutit pillugit apeqqutinnut, Inatsisartut
suleriaasianni § 37 naapertorlugu sagqummiussannut qutsavigaakkit.

Apeqqut 1: Kiffartuussinissamut isumaqatigiissutip suliarineqarnerani aallaggaammulli
susoqarpa? (suliamut tamakkiisumut nassuiaanissaq piumasarineqarpog).

Akissut: llisimatitsissutigisavara neqeroorutegartitsineq 2015-imi ukiap ingerlanerani
aamma 2016-ip aallartinnerani ogalogatigiinnikkut aallartinnegarmat. Negerooruteqgar-
nissamut najoqqutassat ilaatigut 1. april 2016-imi www.businessingreenland.gl aqqutiga-
lugu tamanut ammasumik saqqummiunneqarput. Pilersuisut 2016-imi apriilimi negeroo-
rutinik tunniussipput, tamatumalu kingorna isumaqatiginninniarnerit annertuut, atugassa-
rititaasunik Namminersorlutik Ogartussat kissaatigisaannik annertunerpaamik qulakkee-
rinissaq siunertaralugu ingerlanneqgarput.

Apeqqut 2: Kikkut neqorooqataappat aamma suna tunngavigalugu aalajangersaasoqar-
pa? ltigartitaasut suna tunngavigalugu taama pisoqarpa?

Akissut: Neqgerooruteqartunut takussutissiaqg:

Angallannermi

suliassaqg 1 Qaanaaq Air Greenland
Bristow

Angallannermi

suliassaq 2 Upernavik Air Greenland
Bristow
Atlantic Airways

Angallannermi

suliassaq 3 Uummannaq | Air Greenland
Bristow
Uummannaq Seasafari
Atlantic Airways
Bristow

Angallannermi | Qegertarsuup
suliassaq 4/5 Tunua Air Greenland

Bristow

Disko Line (nr. 4: aasaa-
nerani)

BlueWest

Atlantic Airways

Angallannermi
suliassaq 6 Qeqga Disko Line *

Angallannermi
suliassaq 7 Kujataa Air Greenland

Bristow
Disko Line

Angallannermi
suliassaq 8 Tasiilag Air Greenland

Bristow
BlueWest

Angallannermi
suliassaq 10 Avannaa Air Greenland

Angallannermi
suliassaq 9/11 | Ittogqortoormiit | Air Greenland

Bristow (nr. 9)

Bristow (nr.11)

Air Iceland (najoqqutassi-
aqA)

Air Iceland (najoqqutassi-
aq B)

Norlandair

BlueWest

*lsumagatiginninniarnerit nalaanni nege-
roorutit tiguneqartut

Tamanna tunngavigalugu Namminersorlutik Oqartussat sullissisunut, ataatsimut isigalu-
gu angallannermilu suliassat akimorlugit Namminersorlutik Oqartussat aningaasaqarne-
rannut iluanaarnarnerpaasunik negerooruteqartunut toqgarneqartunut suliassanik tunni-
ussipput isumaqatigiissuteqgarlutillu. - - - -

Apeqqut 3: Naalakkersuisoqarfimmiit Naalakkersuisunut innersuussisoqarnikuua Kiffar-
tuussinissamut isumaqatigiissutit isikkuanut imarisaanullu tunngasunik, taakkulu malin-

neqarsimappat?




Akissut: Naalakkersuisut iluanni attaveqaqatigiinnermut suliassaqarfiullu iluani suleriaat-
sinut tunngasut ilisimatitsissutigineqartussaanngillat, taamaattumillu akissuteqaammi
matmani ilanngunneganngillat.

Apeqqut 4: Naalakkersuisoqarfiit arlaat (departementer, styrelser, afdelinger) innersuus-
sisimava aammalu immikkoortortaqarfiit sorliit akuutinneqarsimappat?

Apeqqut 4-mut akissut: Apeqqut 3-mut akissut takuuk.

Apeqqut 5: Kiffartuussinissamut isumaqatigiissummi suliaqarsimanerup kingunerisaanik
arlaatigut sulinermi kinguneqartitsinissamik pissutissaqartoqalersimavaa (assersuutiga-
lugu mianersoqqussummik imit soraarsitsinermik) Naalakkersuisoqarfinni atorfilittanut
innersuussinermi akisussaasimasunut, imaluunniit arlaatigut suliap ingerlanerani akuusi-
manermi?

Akissut: Naagga, ilaasunik angallassinermut kiffartuussinissamut isumagatigiissuteqar-
nissamut suliap ingerlanera sulianut tunngasunik pineqaatissiinissamut tunngavissiisi-
manngilag.

Apeqqut 6: Aningaasaqarnermi ataatsimiititaliami kikkut tapersiippat aammalu kikkut iti-
gartitsippat?

Akissut: Inatsisartuni ataatsimiititaliap issiasup suliai aalajangiisarnerilu pillugit apeqqutit
ataatsimiititaliamut saaffigineqarpata eqqornerussaaqg.

Apeqqut 7: Naalakkersuisoq kisimiilluni innersuunneqartut tunngavigalugit aalajanger-
saava?

Akissut: Apeqqut 3-mut akissut takuuk. Tassunga tunngatillugu ilisimatitsissutigineqar-
sinnaavoq, Kommuninut, Nunaqarfinnut, Isorliunerusunut, Attaveqagatigiinnermut Ine-

qarnermullu Naalakkersuisoq kisimiilluni aalajangiisimanngimmat, tassalu suliaq naalak-
kersuinikkut suleriaatsit nalinginnaasut agqutigalugit suliarineqarsimammat.

Apeqqut 8: Imaluunniit Naalakkersuisut tamarmiullutik aalajangeeqataanerat tunngavi-
galugu ingerlanneqarpa?

Akissut: Apeqqut 7-imut akissut takuuk.

Neriuppunga matuma siuliani apeqqutitit akisimassallugit.




